
IJODIY KOMPETENSIYALARNI 
SHAKLLANTIRISHGA 
YO‘NALTIRILGAN O‘QUV 
JARAYONINING MAZMUNIY 
TA’MINOTI
Kubayeva Mavluda Baxtiyor qizi
Professional ta’limni rivojlantirish instituti mustaqil izlanuvchisi,
Navoiy innovatsiyalar universiteti dotsenti, p. f. f. d. (PhD)

Annotatsiya: Mazkur tadqiqotda kasbiy ta’lim tizimida o‘quvchilarning ijodiy kompetensiyasini rivojlantirishning maz-
muniy ta’minoti nazariy va amaliy jihatdan tahlil qilingan. Kasbiy ta’limga oid normativ-huquqiy hujjatlar va davlat ta’lim 
standartlari tahlili asosida amaldagi dasturlarda ijodiy kompetensiyani rivojlantirishga oid imkoniyatlar hamda mavjud 
muammolar aniqlangan. Shuningdek, dual ta’lim tizimi sharoitida ijodiy fikrlash, nostandart yechimlar ishlab chiqish va 
amaliy ijodiy faoliyatni tashkil etishga xizmat qiluvchi metodik tavsiyalar ishlab chiqilgan.

Kalit so‘zlar: kasbiy ta’lim, ijodiy kompetensiya, mazmuniy ta’minot, kreativ fikrlash, dual ta’lim, kompetensiyaviy yon-
dashuv, divergent fikrlash, refleksiya, ijodiy faoliyat, innovatsion texnologiyalar, motivatsiya, pedagogik faoliyat.
Abstract: This study theoretically and practically analyzes the content provision for the development of students’ cre-
ative competence in the vocational education system. Based on the analysis of normative-legal documents and state 
educational standards in vocational education, the study identifies existing opportunities and challenges related to the 
development of creative competence within current educational programs. In addition, methodological recommendations 
were developed to enhance creative thinking, generate non-standard solutions, and organize practical creative activities 
in the context of dual education.

Key words: vocational education, creative competence, content provision, creative thinking, dual education, compe-
tency-based approach, divergent thinking, reflection, creative activity, innovative technologies, motivation, pedagogical 
activity.
Аннотация: В данном исследовании теоретически и практически проанализировано содержательное обеспе-
чение развития творческой компетентности обучающихся в системе профессионального образования. На основе 
анализа нормативно-правовых документов и государственных образовательных стандартов профессионального 
образования выявлены возможности и существующие проблемы развития творческой компетентности в действу-
ющих образовательных программах. Кроме того, разработаны методические рекомендации, направленные на 
развитие творческого мышления, формирование нестандартных решений и организацию практической творче-
ской деятельности в условиях дуального образования.

Ключевые слова: профессиональное образование, творческая компетентность, содержательное обеспечение, 
креативное мышление, дуальное образование, компетентностный подход, дивергентное мышление, рефлексия, 
творческая деятельность, инновационные технологии, мотивация, педагогическая деятельность.

KIRISH
Pedagogik adabiyotlarda “ta’lim mazmuni” va “mazmuniy ta’minot” tushunchalari ko‘pincha sinonim sifa-

tida ishlatilsa-da, ular orasida muhim farq mavjud. Ta’lim mazmuni (content of education) – bu o‘quvchilarga 
o‘zlashtirish uchun taqdim etiladigan bilim, ko‘nikma, malaka va kompetensiyalar yig‘indisi bo‘lsa, mazmuniy 
ta’minot (content provision) esa ta’lim mazmunining samarali o‘zlashtirilishini ta’minlaydigan barcha didaktik 
vositalar, materiallar, resurslar va tashkiliy sharoitlar majmuini anglatadi. 

V. V. Kraevskiy ta’lim mazmunini “pedagogik moslashtirilgan ijtimoiy tajriba” sifatida ta’riflagan bo‘lsa, 
I. Ya. Lerner uni “ijtimoiy tajribaning to‘rt elementi – bilimlar, faoliyat usullari, ijodiy faoliyat tajribasi va emotsio
nal-qadriyatli munosabat” tarzida izohlagan.

MAVZUGA OID ADABIYOTLAR SHARHI
Davlat ta’lim standartlari (DTS) kasbiy ta’lim mazmunining asosiy yo‘nalishlarini belgilaydi. Amaldagi 

DTSda kasbiy kompetensiyalar umumkasbiy va maxsus kasbiy kompetensiyalarga ajratilgan. Tahlillar shuni 
ko‘rsatadiki, DTS talablarida ijodiy kompetensiyaga bevosita tegishli ko‘rsatkichlar mavjud bo‘lsa-da, ular yetar-
licha aniq va to‘liq emas. Masalan, “muammolarni hal qilish qobiliyati”, “nostandart vaziyatlarda qaror qabul 
qilish” kabi ko‘rsatkichlar ijodiy kompetensiyaning ayrim elementlarini aks ettiradi, biroq yaxlit tizim sifatida 
ifodalanmagan. Bu holat mazmuniy ta’minotda ijodiy kompetensiyaga maqsadli e’tiborning yetishmasligiga olib 
kelmoqda.

1-jadval: Kasbiy ta’limda ijodiy kompetensiyaga oid normativ-huquqiy bazaning tahlili

№ Hujjat nomi Ijodiy kompetensiyaga oid mazmun Baholash

1 Konstitutsiya, 55-modda [1] Ta’lim olish huquqi, shaxsning har 
tomonlama kamol topishi

Umumiy asos, bevosita tegishli 
emas

2 “Ta’lim to‘g‘risida”gi Qonun [2] Shaxsning ijodiy qobiliyatlarini 
rivojlantirish, ta’lim sifatini oshirish

Ijodiy rivojlanish bevosita qayd 
etilgan

3 PF-5812 (2019) [5] Kasbiy ta’limda innovatsion 
texnologiyalar, kreativ fikrlash Bilvosita tegishli

4 PQ-316 (2024) [7] Modulli dasturlar, dual ta’lim, amaliy 
ko‘nikmalar

Ijodiy faoliyat uchun asos 
yaratadi

5 VM-648 (2023) [11] DTS yangilash, kompetensiyaviy 
yondashuv

Kompetensiya tarkibida ijodiylik 
mavjud

6 VM-106 (2022) [10] Kasbiy standartlar asosida ta’lim, 
malaka talablari

Ijodiy kompetensiya yetarlicha 
aniqlanmagan

1-jadvaldan ko‘rinib turibdiki, normativ-huquqiy bazada ijodiy kompetensiyaga oid asoslar mavjud, biroq 
ular tarqoq va tizimlashtirilmagan holatda. Konstitutsiya va “Ta’lim to‘g‘risida”gi 637-son1 Qonunda shaxsning 
ijodiy rivojlanishi umumiy tamoyil sifatida belgilangan “innovatsion texnologiyalar”, “amaliy ko‘nikmalar” kabi 
tushunchalar orqali ifodalangan. Bu holat mazmuniy ta’minotda ijodiy kompetensiyaning aniq maqsad sifatida 
belgilanishi zarurligini ko‘rsatadi.

Shuni ham ta’kidlash joizki, O‘zbekiston Respublikasi Prezidenti Sh. M. Mirziyoyevning ta’lim sohasidagi 
nutqlarida ijodiy fikrlashni rivojlantirish masalasi doimiy ravishda ko‘tarilmoqda. Xususan, Oliy Majlisga Muro-
jaatnomasida “har bir yoshni mustaqil fikrlaydigan, ijodkor va tashabbuskor shaxs sifatida tarbiyalash” vazifalari 
belgilab berilgan. Bu vazifalar kasbiy ta’lim tashkilotlari uchun ham bevosita amaliy ahamiyatga ega bo‘lib, 
o‘quv jarayonining mazmuniy ta’minotida ijodiy kompetensiyaga maqsadli e’tibor qaratish zarurligini yana bir 
bor tasdiqlaydi. Shuningdek, PF-60-son2 Farmonda “Yangi O‘zbekiston” strategiyasi doirasida ta’lim sifatini 
oshirish va kadrlarning kreativ salohiyatini rivojlantirish yo‘nalishlari belgilab berilgan. Mazkur siyosiy-huquqiy 
kontekst dissertatsiya mavzusining dolzarbligini yanada kuchaytiradi.

TADQIQOT METODOLOGIYASI
Ijodiy kompetensiya mazmuniy komponentlarining tizimli tahlili. Ijodiy kompetensiyaning to‘rt asosiy 

komponenti – motivatsion-qadriyatli, kognitiv-ijodiy, faoliyatli-amaliy va refleksiv-baholash komponentlarining 
mazmuniy ta’minoti turli modul va fanlarda turlicha aks ettiriladi. Har bir komponentning mazmuniy ta’minotini 
alohida ko‘rib chiqamiz. Motivatsion-qadriyatli komponentning mazmuniy ta’minoti o‘quvchilarning ijodiy faoli-
yatga bo‘lgan ichki motivatsiyasini shakllantirish, ijodiylikning kasbiy faoliyatdagi ahamiyatini anglash va qadri-
yatli munosabat hosil qilishni o‘z ichiga oladi. 

T. M. Amabile ijodiy faoliyatda ichki motivatsiyaning hal qiluvchi rolini ta’kidlab, “ichki motivatsiya tamo
yili”ni (Intrinsic Motivation Principle) asoslagan. Uning fikricha, shaxs tashqi rag‘bat yoki bosim emas, balki 
ichki qiziqish va ehtiyoj tufayli ijodiy faoliyat bilan shug‘ullanganda eng yuqori natijaga erishadi. Amaldagi 
dual dasturda bu komponent UKM-4 “Tayanch bilimlar” moduli doirasida qisman aks ettirilgan, lekin maxsus 
maqsadli mashg‘ulotlar yetishmaydi. Shuning uchun mazmuniy ta’minotni boyitishda “Ijodiylikka kirish” (8 soat), 
“Kasbiy ijodiylik psixologiyasi” (6 soat) kabi mavzularni kiritish tavsiya etiladi.

1	 https://lex.uz/docs/-5013007 
2	 https://lex.uz/ru/docs/-5841063 

TAHLIL VA NATIJALAR
Kognitiv-ijodiy komponentning mazmuniy ta’minoti o‘quvchilarning ijodiy fikrlash qobiliyatlarini – divergent 

fikrlash, assotsiativ fikrlash, analogiya qilish, muammolarni nostandart hal qilish ko‘nikmalarini rivojlantirishga 
yo‘naltiriladi.

J. Gilford tomonidan ilgari surilgan divergent fikrlash nazariyasi va E. Torrensning ijodiy fikrlash testlari bu 
sohadagi fundamental nazariy asoslardan hisoblanadi.

P. Torrens ijodiy fikrlashning to‘rt asosiy parametrini – ravonlik (fluency), egiluvchanlik (flexibility), origi-
nallik (originality) va mukammallashtirish (elaboration)ni ko‘rsatgan. Dasturda bu komponent PM-1.4 “Ijodiy 
rivojlanish” va PM-1.3 “Bilish jarayoni” modullari orqali qisman ta’minlanadi, biroq maxsus ijodiy fikrlash trening 
dasturlari yetishmaydi.

Faoliyatli-amaliy komponentning mazmuniy ta’minoti o‘quvchilarning ijodiy faoliyatni amaliy ravishda 
amalga oshirish ko‘nikmalarini – ijodiy loyihalar yaratish, nostandart pedagogik yechimlarni ishlab chiqish, badi-
iy-ijodiy mashg‘ulotlarni tashkil etish malakalarini o‘z ichiga oladi.

Dual ta’lim shaklining afzalligi shundaki, 70 foiz amaliy mashg‘ulotlar o‘quvchilarga real kasbiy muhitda 
ijodiy faoliyatni amalga oshirish imkonini beradi. KK-1.9 kompetensiyasi aynan shu komponentga to‘g‘ri keladi 
va PM-1.4 moduli doirasida “Rasm chizish”, “Qo‘lda ishlash”, “Musiqa va harakatli o‘yinlar”, “Teatrlashtirilgan 
faoliyat” kabi mavzular orqali amalga oshiriladi. Biroq, V. I. Andreyev ta’kidlaganidek, ijodiy faoliyat faqat badiiy 
sohada emas, balki har qanday kasbiy faoliyat kontekstida namoyon bo‘lishi mumkin. Shu nuqtai nazardan, 
barcha modullar doirasida ijodiy topshiriqlarni integratsiyalash zarur.

XULOSA
Refleksiv-baholash komponentining mazmuniy ta’minoti o‘quvchilarning o‘z ijodiy faoliyatini tahlil qilish, 

o‘z-o‘zini baholash va ijodiy o‘sish dinamikasini kuzatish ko‘nikmalarini shakllantiradi. M. Chiksentmixayi ijodiy 
jarayonda “oqim holati” (flow state) konsepsiyasini ishlab chiqqan bo‘lib, refleksiya ijodiy jarayonning muhim 
tarkibiy qismi ekanini ko‘rsatgan. 

Amaldagi dasturda bu komponent yetarli darajada aks ettirilmagan, shuning uchun portfolioli baholash, 
ijodiy kundalik, o‘zaro baholash kabi vositalarni joriy etish lozim. Quyidagi jadval har bir komponentning amal-
dagi va taklif etilayotgan mazmuniy ta’minotini qiyosiy tarzda ko‘rsatadi.

Foydalanilgan adabiyotlar ro‘yxati:
1.	 O‘zbekiston Respublikasining “Ta’lim to‘g‘risida”gi 637-son Qonuni https://lex.uz/docs/-5013007 
2.	 O‘zbekiston Respublikasining Prezidentining PF-60-son Farmonda “Yangi O‘zbekiston” strategiyasi to‘g‘risida https://

lex.uz/ru/docs/-5841063 
3.	 O‘zbekiston Respublikasi Vazirlar Mahkamasining 2019-yil 6-sentabrdagi 5812-sonli “Professional ta’limda kredit-

modul tizimini joriy etish chora-tadbirlari to‘g‘risida”gi qarori. https://lex.uz/docs/-4500926 
4.	 Ashurova, S. Yu. Kompetentli-modulli yondashuv asosida o‘quvchilarni kasbiy faoliyatga tayyorlash texnologiyasini 

takomillashtirish: ped. fan. d-ri (DSc) diss. – Toshkent, 2023. – 207 b. 
5.	 Татур, Ю. Г. Компетентность в структуре модели качества подготовки специалиста / Ю. Г. Татур // Высшее 

образование сегодня. – 2004. – № 3. – С. 20–26. 
6.	 Вербицкий, А. А. Активное обучение в высшей школе: контекстный подход / А. А. Вербицкий. – М.: Высшая 

школа, 1991. – 204 с. 
7.	 Беспалько, В. П. Педагогика и прогрессивные технологии обучения / В. П. Беспалько. – М., 1995. – 337 с.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

